
GOUVÈNÈ CUOMO ANONSE ETID AP FÈT POU FIZYON COMCAST AK TIME WARNER KOUNYE A 

 

Fizyon Gwo Chenn TV Kable y ap Etidye a pral pase Anba Regleman Strik Eta a  

 

 

Gouvènè Andrew M. Cuomo jodi a te anonse Komisyon Sèvis Piblik Eta New York pral itilize nouvo 

pouvwa reglemantè li yo pou mennen yon envestigasyon konplè ak detaye nan fizyon Comcast 

Corporation ak Time Warner Cable, Inc. yo pwopoze a pou wè si tranzaksyon yo pwopoze a nan pi bon 

enterè kliyan New York Time Warner Cable, Inc yo ak kliyan li yo nan eta a anjeneral. 

 

“Eta a ap pran responsablite pou l etidye fizyon sa pou asire Nouyòkè gen benefis nan sa,” te deklare 

Gouvènè Cuomo. “Aksyon Komisyon Sèvis Piblik la pral ede pwoteje kliyan atravè demann angajman l ap 

fè bò kote konpayi yo pou yo bay sèvis solid bon kalite,pa chè epi yo ka jwenn.” 

 

Gouvènè Cuomo te wè akòz chanjman ki fenk genyen lotre jou nan lwa sou franchiz kab Eta a li te vote 

nan mwa avril la, fizyon Comcast ak Time Warner Cable yo pwopoze a pral fè fas ak yon pwosesis 

revizyon serye nan New York. Nan tan pase, Komisyon an te blije bay apwobasyon li sofsi li te wè 

tranzaksyon an pa te nan te enterè piblik la. Dapre nouvo lwa a, -- tankou fizyon sèvis gaz ak elektrisite – 

konpayi kable yo gen responsablite pou yo montre tranzaksyon an pou kounye a nan enterè piblik la. 

 

Gouvènè Cuomo te mande tou pou PSC regade jan fizyon ki pwopoze a pral fè enpak sou politik Eta a, 

tankou efò li yo pou agrandi bann plat nan zòn ki pa byen desèvi epi bay lekòl pi bon sèvis bann plat nan 

lekòl. PSC a pral etidye seryezman pwoteksyon yo bay kliyan ki gen ti mwayen ansanm ak jan fizyon ki 

pwopoze a ka gen enpak sou pri yo mande kliyan ak konpetisyon nan telekominikasyon anjeneral. 

 

Prezidan PSC a, Audrey Zibelman, te di konsa, “Pou wè si tranzaksyon pwopoze a nan enterè piblik la, 

Komisyon an pral egzamine pwopozisyon an pou garanti sèvis konpayi fizyone a ka bay ki pral pi bon 

pase sèvis kliyan ap resevwa pou kounye a.” 

 

Time Warner Cable ofri sèvis televizyon kable, entènèt bann plat ak telefòn VoIP pou apeprè 2.6 milyon 

abone nan Eta New York. Konpayi an founi twa sèvis ansanm nan zòn metwopoliten enpòtan Eta a: 

Buffalo, Rochester, Syracuse, Albany ak bowo Manhattan, Staten Island, Queens ak kèk rejyon nan 

Brooklyn. 

 

Lè n konsidere gwo enpòtans ki genyen pou pèmèt piblik la bay dizon l nan pwosesis etid la, anplis pwòp 

envestigasyon ak analiz pa li, Komisyon an pral wè si la fè plizyè fowòm rejyonal ak odisyon piblik pou 

mande dizon piblik la sou tranzaksyon ki pwopoze a. Komisyon an prevwa pou l fini tout etid la nan kat 

mwa. 

 

Nan dat 13 fevriye 2014, Comcast, yon operatè kab nasyonal ki gen biwo santral li nan Philadelphia, ak 

Time Warner Cable ki chita nan New York, te anonse yon akò pou Time Warner Cable fizyone ak 

Comcast nan yon dil yo estime ki ka koute apeprè $45.2 milya. Anplis apwobasyon New York, konpayi yo 

dwe resevwa tou apwobasyon federal ak apwobasyon nan lòt eta kote y ap fonksyone. 

 

Dapre kondisyon fizyon an, Comcast pral gen apeprè 30 milyon abone nan peyi Etazini. Nan New York, 

Comcast founi pou kounye a sèvis televizyon kab, entènèt ak telefòn VoIP pou apeprè 23.000 abone. 

Konpayi an founi twa sèvis li yo nan 10 minisipalite nan konte Dutchess, Westchester ak Putnam. 

